EucJen MERLIKA

Ideté dhe parimet e Até Gjergj Fishtés
pér organizimin e kombit dhe té shtetit shqiptar

Mé 23 tetor té kétij viti mbushen plot 135 vjet nga lindja e Até
Gjergj Fishtés. Fémija, qé e béri té pavdekshém né kujtesén historike té
shqiptarévet emrin e fshatit ku lindi, pati fatin té pagézohej me emrin Zef
nga poeti e meshtari arbéresh Até Leonard de Martino. Ky pagézim prej
njé poeti, ndoshta, ishte njé rastési profetike e njé paralajmérim i atij
personaliteti madhor té fémijés, qé do té béhej njé nga personazhet mé
né zé té letérsisé e historisé shqiptare, para e mbrapa krijimit té Shtetit
té pavarur. Personalitet shumé pérmasor gé arrin maja né poeziné epike,
gé mbetet i paarritshém n’até satiriken, ndér mé té spikaturit né liriké e
dramaturgji, me njé ndihmesé madhore né publicistiké e né jetén politike
e diplomatike, njé nga themeluesit e njerzit e médhenj té arsimit kombétar,
Até Gjergj Fishta hyri me té gjithé peshén e tij té stérmadhe né historiné
shqiptare té gjysmés sé paré té shekullit XX.

Gjithé jeta e tij, fatmirésisht e gjaté pér treguesit e kohés, qe njé déshmi
e gjallé e forcés sé dyshes “Fe e Atdhe” qé, pér epokén dhe prirjet vetiake té
personazhit, ishte Ylli polar qé ndriconte rrugén e Shqipérisé, e cila luhatej
mes fundit té njé epoke té gjaté pushtimi otoman, gé kishte kushtézuar
katér shekuj e gjysmé té jetés sé saj té hirté, e celjes sé njé tjetre, e cila
kishte njé lindje tepér té véshtiré, mes pasigurish, cungime trojesh, ndarjeje
té kombit, armiqésish té jashtme e mendésish frenuese té mbrendshme.
Késaj epoke historike i dhuroi veprén e tij té gjithanéshme, qé nga poezité e
para tek “Albania” e Faik Konicés deri tek kryesimi i Kongresit té Manastirit
pér alfabetin e shqipes, nga mesha e paré né kishén e Troshanit tek drejtimi
i shkollés sé Fretérve, nga ngritja e flamurit té Skénderbeut né Shkodrén
e administruar nga Komisioni Ndérkombétar i Kontrollit tek veprimtaria
né Komisiné Letrare, e cila vuri bazat e shkencés gjuhésore shqiptare, nga
pjesémarrja né Dérgatén e Qeverisé sé Durrésit né Konferencén e pages
né Paris tek veprimtaria e déndur né Parlamentin e paré shqiptar, nga
takimet me Papén Benedikti XV, pér té kérkuar ndihmén e tij pér Korgén
e Gjirokastrén, pjesé té pandashme té Shtetit shqiptar tek vizita né SHBA,
pér té siguruar njohjen e atij Shteti nga diplomacia e atij Vendi té madh.

Né gjithé ata vite té gjata veprimtarie atdhetare nuk e hoqi kurré zhgunin
e franceskanit e nuk reshti sé shkruari né gjinité e ndryshme letrare, duke i
1éné trashégimisé letrare shqiptare e katolike njé nga thesarét mé té ¢muar
té gjithé historisé sé tyre. Vepra e tij, e pérmbledhur dhe botuar né dhjeté
véllime vetém né vitin 2012, mé shumé se njéqind vjet mbas botimeve té

198 —



pjeséve té ndryshme té saj, tregon se sa mosmirénjohése dhe e padre;jté,
deri né kriminalitet, qe Shqipéria e “dreqit té kuq” kundrejt krenarisé sé
kombit. Tre breza shqiptarésh nuk i njohén as emrin atij qé bota e huaj e
kishte vlerésuar si “Homeri i Ballkanit” e qé e kishte nderuar me ¢mime e
medalje, gé nga Turqia deri tek Austro — Hungaria, Vatikani e Greqia. I pari
poet shqiptar, i pranuar si antar i Bashkimit Ndérkombétar té Poetéve, njé
Shoqgaté botérore e themeluar né New York, me pérfagésues nga 60 vende,
e mbylli jetén e tij, si i vetmi antar shqiptar i Akademisé sé Shkencave dhe
Arteve té Italisé.

Asnjé nga kéto merita té shquara té Gjeniut té Kombit nuk e penguan
regjimin kundér kombétar té komunistéve shqiptaré, té hidhte né lumin
Drin eshtrat e tij e té varroste né harresén e shogérisé emrin e tij té ndritur,
duke e mbiquajtur “shovinist”, “fashist”, “obskurantist”, simbas oreksit té
komunistéve jugosllavé.

“Dersa t'mundem me ligjérue

E sa gjallé me frymé un jam,
Kurré, Shqypni, s’kam me t’harrue
Edhe n’vorr me t'pérmendé kam.”

Kjo ishte besojma e Até Gjergj Fishtés, sé cilés i géndroi besnik gjaté
gjithé rrugés jo té lehté té jetés sé tij. Shqipérisé, Poeti i saj kombétar, i
shérbeu me té gjitha dhuntité e rralla té natyrés sé tij, me shpirtin rebel
e méndjen e holl€, me talentin rrezatues e logjikén e ftohté, me burrériné
e malsorit dhe urtésiné e birit té Shén Franceskut. Por cili ishte mendimi
i fratit e i poetit, i politikanit dhe i dijetarit, i oratorit dhe mésuesit pér
Vendin e tij, si e shihte ai gjéndjen e atéheréshme dhe t'ardhmen e tij? Ishte
ky argumenti i shumé shkrimeve, qé zuri vendin kryesor né jetén e tij té
gjaté publicistike. Né kété kéndvéshtrim Fishta pasoi dhe parapriu shmé
pérfagésues té inteligjencés e té kulturés, té cilét, pér nevoja té ngutéshme
té jetés politike, i dhuruan késaj té fundit njé pjesé té miré té kohés, té
vullnetit e t'aftésive té tyre. Zhvillimet historike té kombit toné, me té
vecantén e tyre, i ngarkuan mbi shpiné njerézve té kulturés, té fesé apo
t'artit, barrén e ringjalljes, jo vetém kulturore, por edhe politike té kombit.
Prandaj pjesa mé e madhe e shkrimtaréve shqiptaré u kthyen edhe né
veprimtareé politiké. Até Gjergj Fishta ishte njéri ndér mé té shquarit e asaj
plejade atdhetarésh, gé i solli freskiné e kulturés peréndimore evropiane
jetés politike shqiptare.

“Prandej detyrét qi nieri ka per t'vu mi shekull jané kto : Feja, Atdheu,
Gjindja e Dija. Feja, pra, e dashnia e Atdheut e e Gjindies e Dija jané njato
vegla qi e bdjné nierin t'lum n’ket jeté edhé n’jeté t'‘amshueme ; pse neper kto

1 Gj. FISHTA, MriziiZanave, né Vepra, véll. I, Enti botues “Gjergj Fishta”, Lezhé 2012, f. 18.

nieri kryen detyrét, prej t’cillave rrjedhé t'gjith lumnia e tij...."” *

Né numrin e paré té Hyllit té Drités, njé nga monumentet mé té arrira
té publicistikés shqiptare té gjysmés sé paré té shekullit té pavarésisé e té
robérisé, Até Gjergj Fishta pércaktoi vlerat madhore, qé jané shtyllat, mbi
té cilat mbéshteten ngrehinat e kombeve, historia e tyre dhe vendi qé do
té zené né ecjen e pérbashkét té qytetérimit. Nuk éshté e rastit qé, né kété
shkallézim vlerash, feja éshté né rradhén e paré. Né té gjithé krijimtariné
e tij publicistike ai do té kthehej heré pas here mbi até argument, madje
edhe népérmjet polemikash té fugishme. Ai ishte njé katolik i vendosur,
gé ushgente idené se besimi né Krishtin shpétimtar dhe doktrinén e tij,
ishte njé nga mjetet mé té fugishme, qé ndihmonte moralizimin e jetés sé
njé populli. Urdhérimi kryesor i Jezuit: “Duaje Zotin mbi gjithshka, duaje
t'aférmin si vetveten”, éshté themeli mé i géndrueshém pér harmoniné e
dashamirésiné mes antaréve té njé bashkésie e pér pagen e bashkéjetesén
ndérmjet popujve té ndryshém. Kuptohet se pse regjimi komunist dhe
kultura e tij e nxiné, pértej cdo pérfytyrimi, emrin dhe veprén e frangeskanit
té madh, mbasi ata kishin né bazé té ideologjisé sé tyre vepruese urrejtjen
dhe “luftén e klasave”, té cilat nuk njihnin kufij, as né kohé dhe as né
hapésiré.

Por feja, né gjithé pozitivitetin e saj né jetén e ¢do populli, nuk mund té
shképutet nga koncepti i bashkeésisé sé njerézve né té cilét ajo predikohet
dhe zbatohet. Atdheu, toka e njerézve qé i bashkon gjuha, doket, zakonet,
historia, éshté trualli mbi té cilin ngrihet jeta e pérbashkét, njé lloj shtépie
e stérmadhe, né té cilén secili do té gjejé strehén e tij. Nése feja, kryesisht,
éshté pjesé e jetés shpirtérore, mé shumé e prirur té pushtojé sferén
vetiake, Atdheu, si shtépia e pérbashkét, mbetet né gendér té véméndjes
dhe interesit té pérgjithshém, né té cilin lindin e rriten projektet, éndérrat
e synimet. Atdheu éshté gjindja, njerézit qé flasin té njéjtén gjuhé, éshté ajo
bashkési e madhe, gé i ngjet detit né té cilén derdhen té gjithé lumenjté qé
i ngjasin bashkésive té vogla, krahinavet, qyteteve, fshatrave, lagjeve e deri
tek indet e para té shoqérisé, familjet. Tre konceptet lidhen organikisht
me njéri tjetrin, pér té pérqafuar mé pas té katértin, qé éshté Dija, e cila
shérben si njé lidhése e fugishme, pa té cilén ndértesa e kombit éshté e
paracaktuar té mbetet e mangét dhe rrezikon té shémbet.

Njé komb, pér t'u futur né rrugén e pérparimit, ka nevojé té besojé tek
Zoti pér barazpeshat e tij morale e shpirtérore, té keté si synim lartésimin
e idesé s’Atdheut e zhvillimin e tij, i cili duhet té shkojé me té njéjtin hap me
miréqgénien e gjindies, té qytetaréve t'organizuar né familje e bashkési mé
té médha, né harmoni e bashképunim me njéra tjetrén e té veré né bazeé té
punés sé tij méndjen, né té gjitha shfagjet e saj té larmishme e té pafund,
dijen e grumbulluar nga pérvoja e brezave dhe e popujve té ndryshém,

2 GJ. FISHTA, Pérndritje. Analiza, polemika, kronika, Lajmétari, Tirané 2000, f. 11.

200 —



kulturén gé mbetet pasuria m'e madhe e trashégimisé njerézore.

Fishta filloi té botojé Hyllin e Drités né vitin 1913, fill mbas shpalljes sé
Pavarésisé e krijimit té Shtetit shqiptar. Problemet me té cilét ballafaqohe;j
Shqipéria foshnje ishin té shumta e té ndryshme. Armiqésia qé rrethonte
até prej fqinjéve dhe pérkrahésve té tyre dhe fakti qé, pér heré té paré,
né historiné e saj mijévjecare, krijohej njé Shtet i bashkuar, i jepnin shkas
pérhapjes sé njé fryme mosbesimi n’aftésité vetgeverisése té shqiptaréve.
E formuluar si njé teori keqdashése né librin “Shqiptarét e Fuqité e Médha”,
i botuar né dy gjuhé kryesore evropiane, fréngjisht dhe gjermanisht, nga
njé serb me origjiné shqiptare Dr. Vlladan Gjorgjevig, ish Kryeministér i
Serbisé, teza mbi paaftésiné shtetformuese té shqiptaréve, qarkullonte jo
vetém né rrethet politiko - diplomatike, por edhe né shtypin evropian. Si
edhe té tjeré bashkatdhetaré té dijshém, drejtori i “Hyllit té Drités” mori
pérsipér kundérshtimin e késaj teze. E kreu népérmjet njé artikulli té gjaté
me titullin “A jané té zott shqyptarét me u mbajté shtet m’'vedi?” Me logjikén
e forté e kulturén e thellg, pa 1éné ménjané edhe shpotiné karakteristike,
ai polemizon me fletoret franceze qé “i a kané dhdné alemit e polemit, se
shqyptarét nuk jané t’zott me u ndertue e me u mbajté shtet m'vedi, porse u
duhen Ishue sllavve t'Ballkanit n’doré per me i zbuté e me i gjytetnue.”

Argumenti kryesor i mendimit té Fishtés éshté ndértesa morale e
shqiptaréve si popull. Eshté e vérteté qé “ populli shqyptar nuk cfaget
n’histori si nji kom i organizuem e i pershimun maré permréna carkut t'nji
njinis komtare...”*, por arsyet jané jo “barbaria”, qé i veshin keqdashésit
dhe kundérshtarét, por njé seri motivesh historike, politike e topografike,
té cilat kané pércaktuar rrjedhén e ngjarjeve né Ballkan. Ai nuk i kurseu
kritikat, edhe shumé té forta kundrejt bashkatdhetaréve té tij, por né njé
pérplasje argumentash e rrahje mendimesh me gazetat franceze, nuk vihet
t'i nxjerré né pah ato, por té kundérshtojé prirjen pér ligjésimin e akuzave
té pérfolura né mjediset kundér shqiptare né drejtim té poshtérimit té tyre.
Pérbérja shpirtérore e shqiptaréve, ligjet e botés sé tyre morale mbéshteten
mbi “trinomin tagruer : mos me i bd dhiiné kujé, me i dhané sejcillit shka i
perket e me veprue gjithmoné me nder.”® Ky éshté qytetérimi i vérteté, qé
nuk shfaget né vepra té médha arti apo shkence, por qé pasqyron thelbin
e moralit e té bashkéjetesés njerézore, até “humanitas” té cilin e kané
predikuar njerézit e shquar, qé nga profetét e deri tek gjenité e fushave té
ndryshme. Ka edhe ndérmjet shqiptaréve barbaré e kriminelé, si¢ ka né
té gjithé popujt, por e pérgjithéshmja éshté pozitive. Ndérmjet té tjerash
Fishta vé theksin mbi frymén demokratike té Kanunit e té ligjeve shekullore
té shqiptaréve, duke i pérballur ata me shtetet e médha e perandorité e

3 Poaty,f. 15.
4 Poaty, f. 16.
5 Poaty, f. 17.

tyre, ku mbretérit kishin fuqi té pakufizuar.

Njé tjetér prové, né mbrojtje té bashkatdhetaréve té tij, kryepoeti e gjen
né artin e tyre, né poeziné popullore, ag shumé té vlerésuar nga filologu
austriak Prof. Gustav Mayer qé i shkruan Prof. Zef Schiro-it se “kurr nuk
i ka tokue me lexue nji Poezi Popullore md t’hijshme se ate t’shqyptarve.”®
“Prandej dy jané objektet md t'para e ma t’perhapuna t’Poezis Popullore
: trimnia e dashnija. Mnyra, pra, mas t'cilles kuptohet e ¢faqet nder
kangé burrnija, trimnija e dashnija, na dishmon zhdrivillimin e méndes e
ndiesit e zémres s'nji popullit... “” Poezia popullore, si pasqyré e botés sé
mbrendéshme shpirtérore té njé populli, paraget té gjitha prirjet e tij, té
shfaqura ndér shekuj, jo vetém né drejtim té shijeve estetike por, mbi té
gjitha, té botékuptimit, té filozofisé sé tij jetésore, t€ parimevet gé drejtojné
shogériné. Né rastin e shqgiptaréve, Poezia popullore pasqyron njé popull
paqgésor e té ndieshém, né té cilin zotérojné kultet e dashurisé dhe té
trimérisé, té konceptuar si vlera themelore né jetén e individit, por edhe té
shogérisé. Autori gjen né trajtimin e tyre té njéjtat pérceptime té popujve té
gytetéruar. Triméria nuk éshté shfagje e mujshisé apo déshmi e fuqisé fizike
gé shkon né dém té té tjeréve mé té dobét, por mjeti pér té mbrojtur veten
dhe t'aférmit nga rreziget e jashtéme, né té cilét gjithmoné shqiptari ka paré
kércénimin e tij. Heronjté e poezisé epike shqiptare luftojné me bajlozét qé
kércénojné jetén e tyre, té familjeve apo té katundeve té tyre gjithmoné
né trojet e tyre, asnjéheré nuk mésyjné pér té skllavéruar popuj té tjere.
Kjo éshté e vérteta historike e pamohueshme, gé mund t'interpretohet nga
kundérshtarét dashakeqé si pazotési, por qé vérteton njé prirje morale té
lévdueshme, né pérputhje me respektin e vlerave njerézore e té pohimit
té tyre. Poeti merr si shembull balladén “Halili e Hajrija”, ku ndérthuren
ndjenjat me detyrén, ndéshkimet me dhimbjen, ku triumfon drejtésia dhe
e mira, me gjithé ¢mimet e tyre. Do té mjaftonte vetém thesari i folklorit,
pér té shpalosur botén shqiptare e pér té rrézuar, népérmjet vlerave té saj,
¢do padi apo insinuaté té padrejté kundrejt njé kombi té shqiptaréve, aq
mé shumé kur ato vijné nga njé tribuné aspak e hijshme si ajo sllave, e
ngarkuar me gjakun e pafajshém té mijéra shqiptaréve té Kosovés.

Shqipéria né shpérgénj nuk duhej té ballafagohej vetém me opinionet e
shtrembeéra té shtypit evropian, me té cilét pérleshej Fishta, por edhe me
veté politikén shtetérore té vendeve té ndryshme t'Evropés, jo dashamirése
kundrejt saj. Né shkoqitje té kétyre politikave, né vitin e mbrapshté 1914,
politologu franceskan nuk respekton aspak gjuhén diplomatike. Me
krenariné e malsorit té vetédijshém pér epérsiné e tij morale, si njeri fjalés
sé mbajtur e i respektimit té vlerave njerézore, ai vérsulet mbi politikén
e diplomacive evropiane me té gjithé forcén e penés sé tij té hidhur. Gjaté

6 Poaty, f. 23.
7 Poaty, f. 29.

gjithé veprimtarisé sé tij, nuk ka gené asnjéheré i buté me “kurvén e motit”,
kur ajo tregohej e padrejté ndaj Vendit té tij e, fatkeqésisht, shekulli i shkuar
nuk ge aspak i kursyer me padrejtési kundrejt shqiptaréve.

“Késhtii pra, pa nderé e pa kurrfaré burrniet Europa u pri ndaj Shqypnis
shi n’kohé, kur kjo kishte md nevojé me kéné prej saj. E pra mretnien e
Shqypnis Europa e kishte krijue! Por shka se pabesnia e pushteteve t‘'Mdha
duel edhe ma n’shesh n’t'caktuem t’kufijvet t’ Shqypnis.”™

Pér meshtarin atdhetar éshté e papérligiéshme qé Evropa té qéndrojé
vrojtuese e thjeshté e faktit qé ushtrité sérbe, greke e malazeze, si ujqit e
térbuar té zaptojné tokat shqiptare, pér té cilat ajo veté kishte vendosur né
Londér se duhet té bénin pjesé né njé shtet té pavarur.

“Me ¢’sy e faqe Europa ka me prité gjygjin e historis, qi sodmesod, n’sy
t'mkdmsve t’saj, po mund t’pertrihen n’Shqypni piiné t'dhiinshme pa
pasé nieri se kit me kja, se ku me lypé gjygj ? N'dy vjet qi Evropa ka marré
n’doré piinén e Shqypnis, jo ve¢ se ndér ne nuk ka hf gjykatore t'ligishme e
t'njiméndét, por s’ka nji statut, s’ka nji themel ligjet, s’ka nji sundimtar t'vetém
qi t’ket dependencé t'verteté prej Mretit e nji fuqi t'ligishme n’doré. Gjaku i
shqyptarit derdhet rrkajé, gjdja e shqyptarit hupé nder thoj t'ma t'fortit...”°

Tablloja e pérshkruar éshté vérteté tronditése, njé realitet i hidhur
por, ndoshta do té kishte vénd edhe pér njé faré autokritike né planin e
pérgjithshém, mbasi vitet 1913 - 14 nxorén né drité, krahas padrejtésive
té Fuqive té Médha edhe krijimin e rrymave e té dasive né gjirin e klasés
drejtuese shqiptare. Rrézimi i Ismail Qemalit dhe kalimi n’anén e Esat
Pashés i mjaft prej intelektualéve shqiptaré nuk déshmojné pér njé
géndrim t'urté e bashkési mendimesh e géllimesh né drejtimin e shtetit
shqiptar né njé cast vendimtar. Megjithaté protesta e Fishtés dhe padia e
tij, jo vetém géndrojné né planin historik, sa qé ende sot, mbas mé shumé
se njé shekulli, mjaft prej problemeve tona e kané zanafillén pikérisht n’ato
vendime e géndrime, por déshmojné edhe ndjenjén e larté té atdhedasurisé
sé shkrimtarit, pér té cilin fati i Vendit éshté né majén e shqetésimit té
shpirtit té tij vullkanik.

Ai fat nuk éshté vetém né duart e té huajve. Pér kété ishte i ndérgjegjéshém
fratifrangeskan dhe aiishte dertiméimadh qé bartéte né bisedat, né shkrimet,
né takimet me bashkatdhetaré e me té huaj. Keqardhja pér mangésité e
shqgiptaréve, pér nivelin e tyre t'ulét kulturor, pér mungesén e konceptit
t'idealeve dhe interesave té pérbashkéta, pér pamjaftueshmériné e gjykimit
dhe pérceptimit té sé vértetés sé marrédhénieve mes tyre, jané shqetésime
té pérheréshme, qé ngrené krye vazhdimisht né shkrimet publicistike.

“Mjaft me ja Ishue syt pa pajé e me gjak t'ftofté, si i thoné, vepers qi na
kemi zhdrivillue n’kto teté vjeté, pse menjiheré kemi me u vertetue se na jemi

8 Poaty, f. 45.
9 Poaty,f. 47.

pri, jo ndryshe veg si fmf e si e zeza e vedvedit qi kemi kéné gjithmoné. Po e
xdm : mretin toné nuk e ka xjerré prej Shqypniet as inglizi as Franca as Rusia
vetun, por e kan nxierré shqyptarét!”*°

Fishta historian shqyrton njé nga castet mé té réndésishme e vendimtare
té historisé soné, periudhén e shkurtér té€ mbretérimit té Princ Wied-it, e
anashkaluar sipérfagésisht nga historia zyrtare e regjimit komunist, e cila
“zbuloi” me entuziazém né rebelimin anadollak té Musa Qazimit e Haxhi
Qamilit, bérthamén e paré té “revolucionit” komunist né Shqipéri, njé
ngjarje pér t'u véné né kornizé e pér t'u nderuar si njé shembull i larté i
“urtésisé” popullore. Si pasojé e asaj ngjarjeje tragjike pér kombin, po aq
vendimtare né kah negativ, sa edhe Shpallja e Pavarésisé né até pozitiv,
Shteti i ri shqiptar humbi rastin qé i ishte dhéné, té ruante lidhjen me
Evropén, népérmjet Princit té caktuar pér t'u béré Mbret né territorin e tij,
simbas kérkesés sé pjesés mé té madhe té atdhetaréve shqgiptaré. Ajo lidhje
do té kishte géné tepér e réndésishme pér rrugén qé do té ndiqte Shtetiiri,
duke fituar besimin dhe géndrueshmériné edhe né syté e atyre Pushteteve
té Médha qgé e kishin cunguar né krijimin e tij. Hapat e paré né drejtim
t'organizimit té jetés shtetérore, megjithé véshtirésité e médha, u pané edhe
n’'ata pak muaj té qeverisjes sé Princit. Por pér njé fatalitet té zi historik
tonin n’até periudhé té brishté, do té fugizohej e do té zotéronte njé lévizje
gé destabilizoi plotésisht até pérvojé pozitive, qé ishte fituar né mé pak
se dy vjet pavarésie. Pasojat gené shkatérruese, me vite té gjata pushtimi
té gjithé territorit nga ushtrité ndérluftuese, me marréveshje té fginjéve
pér coptimin e tokave shqiptare, me rrezikimin pér t'u zhdukur si shtet né
Konferencén e Pages. Autori i shkrimit, me largpamésiné dhe mprehtésiné
e gjykimit, e vajton né vetvete até cast té mbrapshté historik, nuk nguron t’a
shohé té vértetén né sy e té nxjerré pérgjegjésité qé rrjedhin nga paformimi
i ndérgjegjes kombétare, si pasojé e prapambetjes sé theksuar ekonomike,
gé i bén bashkatdhetarét e tij té jetojné té ndaré né bashkési té vogla, pa
asnjé lidhje me njéra tjetrén. Prandaj ai pérshéndet me entuziazém nismat
austro - hungareze pér shtrimin e rrugéve dhe hapjen e shkollave. “Udhét
e mara e shkollat e mira jané agimi i paré i gjytetnis. E ta diejn shqyptarét,
qi dersa t'ngurrojn me piinue rrugat e me la per shkolla, s’kan me kéné kurr
popull i déjé me pasé vetvetsi morale n’shekull ; pse edhé ne ja u dhacin tjerét,
kan me e shpartallue kta veté, sikursé edhé i kemi shpartallue.”**

Eshté njé diagnozé e sakté e patologjisé sé castit historik, qé¢ mbart
né vetvete shpresén dhe hidhérimin deri né déshpérim e mosbesim.
Shkrimtari mundohet t'u hapé syté bashkatdhetaréve, t'u veré piketat e
arsyes né rrugén e tyre té ecjes drejt qytetérimit evropian, té cilin ai e quan
si té vetmin model pér t'u huajtur edhe prej tyre.

10 Po aty, f. 50.
11 Poaty, f. 52.

“Lypset qi t'gjith t’shestuemt e t'rregulluemt e jetés s’shognueshme
n’Shqypni t’jet themelue mf parsime t'gjytetnis prendimore, por me shart qi,
der kii ta bajé natyra e ktyne parsimeve, kta t'qiten n’puné mas gjenjes e
etnologjis s'vendit e mas ndisive t’popullit n’'mnyré qi t ruhet paqja e zémrave
edhe karakteri komtar i shqyptarve.”'?

Publicisti, meshtari e poeti i léshojné Vendin urtésisé sé shtetarit dhe
largpamésisé té njohésit té thellé té grigjés sé vet, gé din t'a drejtojé né
rrugén mé té sigurté e mé me pak rrezige. Evolucioni i shqiptaréve
drejt mendésisé evropiane nuk mund té jeté njé “deus ex machina” e
pérnjéheréshme, njé kopjim i ploté e i vrullshém i pérvojave peréndimore
e i futjes shabllone té tyre né jetén shqiptare. Né kété rast do té kishim
njé coroditje té ploté qé né vend té pérparimit do té sillte anarkiné
e veprimeve dhe amulliné e mendimeve. Harmonizimi i parimeve té
qytetérimit peréndimor me psikologjiné, traditat e formimin shpirtéror té
shqiptaréve né masén dhe kohén e duhur, jané siguria qé sheh autori qé
“komi shqyptar tjet pérnjimend kom e kom i qytetnuem” Por nuk mjafton qé
procesi zhvillues mendésor i shqiptaréve té vihet né baza t'arésyeshme, qé
té prodhojé vetédijesimin pér domosdoshmériné e thithjes dhe pérnjisimit
té pérvojave té té tjeréve, nése nuk béhet pérzgjedhje e klasés drejtuese
nése ajo nuk do té keté shtatin moral e profesional té duhur.

“Me e Ishue Shqypnin nder duer t'batakgive, dsht njapernja si me ja vjerré
ujkut mushknit m’qafé, me uzdajé se po t'i con te shpija : ujku i han mushknit,
sidomos per n’kjofté msue ndojheré me hangér m’to.”?

Sa profetike kéto fjalé té shkruara pothuajse njéqind vite mé paré. Sa
shumé i vértetoi koha ato, sidomos gqé prej 70 vjetésh e kéndej, madje
edhe né vitet e demokracisé e té ngarendjes drejt Evropés, sa déme i sollén
Shqipérisé batakcinjté né drejtimin e saj, sa shumé e varféruan pér t'u
pasuruar ata. Géshtja e moralitetit té klasés drejtuese éshté njé temé qé e
rrok disa heré né artikujt e tij, duke véné né lojé politikanét e improvizuar
e demagogé, qé nuk jané t'afté té béjné asgjé tjetér, vegse t'i kushtohen
“politikés” sé thirrjeve pa pérmbaijtje, té reformave té rreme e formale, té
mashtrimeve me géllim gé té fitojné votat, pér té pasur njé pozité qé do t'u
japé mundési té pérvehtésojné sa mé shumé. Q€ nga koha e Fishtés e deri né
ditét tona kané kaluar dhjetévjecaré té téré, por kjo sémundje e shqiptaréve
duket se ende nuk ka gjetur shérim edhe se mé 1921 shkrimtari i madh i
drejtohej késhtu bashkatdhetaréve té tij : “A vagabondét jashté pune e jashté
Shqipnis, ose ndryshe kemi sharrue me té egér e me té buté.” Fatkeqésisht
shqiptarét nuk qené t'afté a nuk deshén t'a zbatojné até porosi, madje i
vuné ata né krye té tyre e sharrimi ge mé i ploté e mé i rrezikshém edhe se
sa e pérfytyronte poeti kombétar.

12 Poaty, f. 58.
13 Poaty, f. 59.

Njé tjetér problem, ndoshta mé i mprehti i rrugés historike té
shqiptaréve né shekuj, mbetej edhe né fillimet e Shtetit té pavarur, prirja e
tyre endemike pér té mos bashképunuar me njéri tjetrin. Shqipéria e qytet-
shteteve té lashta apo e shteteve té ndryshme ilire né lufté me njéri tjetrin,
e ndarjeve administrative romake e bizantine, e principatave shqiptare
para-turke, e vilajeteve pa lidhje me njéri tjetrin, ishte njé realitet historik,
tashmeé i kapércyer. Né Kongresin e Berlinit pjesa mé e ndritur e prijésve
shqiptaré kishte ngritur ¢éshtjen e kombit, né kuadrin e perandorisé
turke dhe ishte kundérvéné ndaj vendimeve té tij pér dorézimin e trojeve
shqiptare, pikérisht duke patur si motiv genésor e shtytés konceptin e
térésisé tokésore té trojeve ku flitej gjuha shqipe. Luftérat ballkanike,
pavarésia dhe vendimet e konferencés s’Ambasadoréve né Londér, e ngritén
né rendin e paré, si jetik, té domosdoshém e té pashmangshém problemin
e bashkimit kombétar. Né njé séré artikujsh Fishta e trajton me pérparési
kété domosdoshmeéri té jetés shqiptare. “Prandej lypset domosdo qi t'i
zhdrivillojmé pak ma gjaté mendimet tona permi bashkim t’komit shqyptar,
pse, pa bashkim, s’ka me pasé mas sodit as Shqypni, as shqyptaré, e t'gjith na
kemi me pasé vendin n’ujé t’pafund.” shkruante ai tek “Posta e Shqypnis” mé
30 janar 1917, kur Shqipéria ishte e pushtuar nga ushtrité ndérluftuese.
Por lufta do té mbaronte e shteti shqiptar, i njohur mé 1913 né Londér,
do té rifillonte ecjen e tij. Prandaj duhej pregatitur shpirtérisht e ardhmija.
Autori shtjellon kriteret dhe bazat, mbi té cila duhej mbéshtetur progesi i
bashkimit, qé ishte faktorii paré i domosdoshém né mbarévajtjen e Shtetit.
Eshté interesante ideja e shkrimtarit pér zgjedhjen e modelit pér t'u marré
si shembull, jo si sistem shtetéror apo shogéror, por si sistem té menduari
e té konceptuari té jetés e té shoqgérise.

“Prandej, t'gjith njata qi e kan me detyré , si edhe ata qi ja kan vii vedit
me detyré me organizue jeten shoqnore e t'gjytetnueme n’Shqypni.... md
S’parit t'caktojné se mas cilles kulturé duen me e organizue komin shqyptar,
e masandej me ligjé, me piiné e me kohé té mundohen me i ba shqyptarét
qi t‘'mendojné e t'veprojné mas parimesh t'asaj kulture , tuj majté parasysh
etnologjin, psikologjin, e ndisit besimtare t'tyne.... Bashkimi i komeve e
t'ndertuem e shteteve nuk ngrehet mi flauri t’ajrit, por mi parime t'verteta
t’filozofis e t’historis. Kushdo mendon e piinon ndryshe per Shqypni, ai rrén
vedin e shqyptarét... “1*

Kjo pikpamje ishte bijé e kohés né té cilén gjithshka duhej filluar nga
e para e kérkohej njé mbéshtetje, jo vetém shtetérore dhe ekonomike
por edhe kulturore, né té cilén shqiptarét té shihnin perspektivén e tyre
té s’ardhmes. Fishta anonte nga simpatia pér kulturén austriake e cila,
népérmjet politikés, kishté qéné njéra nga mbéshtetéset kryesore té
Shpalljes sé Pavarésisé e népérmjet institucioneve té saj ndihmonte né

14 Po aty, ff. 70-71.

arsimimin e shqiptaréve. Por kjo ide nuk ishte e pranuar nga té gjithé,
mbasi ndikimet né mendésiné shqiptare ishin té ndryshme. Pavarésisht
nga dobia apo jo e opsionit qé propozon shkrimtari, shqetésimi i tij pér
idené e bashkimit, jo vetém territorial, por edhe kulturor e shpirtéror té
shqiptaréve, né kushtet e dasive fetare e krahinore té theksuara, ishte mé
se i pérligjur dhe déshmonte jo vetém dashuriné e tij pér Atdheun, por
edhe idené e qarté e té drejté gé ai kishte pér té.

Né kété kontekst té formimit té kombit té bashkuar hyjné edhe trajtimi i
temave tepér té réndésishme, si gjuha dhe arsimi shqip. Simbas poetit, jané
kéto themelet mbi té cilét do té ngrihet godina e Shqipérisé sé qytetéruar.
Ashtu sikurse né té shkuarén osmane, mungesa e arsimit né gjuhén
shqipe qe njéri ndér faktorét mé genésoré té vonesés né vetédijésimin
e shqiptaréve pér céshtjen e tyre kombétare, sot ai do té jeté njé nga
shtytésit mé té fugishém té sendértimit mendésor té kombit té bashkuar.
“Parja md e cmueshme per Shqypni asht zémra shqyptare : e zémra perbdhet
nder shkolla neper msim t'gjuhés shqype.”*> Meshtari e mésuesi atdhetar, qé
drejtonte veté shkollén e fretérvet, me rezultatet mé té mira, né shkrimet
e tij i kérkon bashkatdhetaréve té dérgojné fémijét népér shkolla, madje té
ndihmojné edhe me para shkollat, né ményré qé né to té mund té studjojné
edhe fémijét e familjeve té vobekta, té cilat nuk kané mundési té paguajné
pér shkollimin e bijve. “Prej nji t'rritunit ' miré t'fmive rrjedhé gjytetnia e
pérparimi i komit: kushdo shqyptar, pra, qi pernjimend don komin e vet, s’do
té kursehet me u nimue shkollave. Kohé t'vshtira jané, por detyra e komit per
t’rritun t’fmive dsht md e randeé.”**

Ndihmesa e tij n’arsimin kombétar, népérmjet institucioneve shkollore
té franceskanéve, ishte e dorés sé paré. Ai do té mbronte deri né fund
vlerén dhe dobiné e atyre shkollave n’edukimin e shqgiptaréve, madje
duke u pérplasur ashpérsisht né debat me té gjithé ata intelektualé
“pérparimtaré” qé mundoheshin té ménjanonin klerin katolik nga arsimi
shqiptar e qé, népérmjet njé dekreti famékeq té Ministrit mason Mirash
Ivanaj, arritén t'i mbyllin ato shkolla, nxénésit e té cilave ishin krenaria e
inteligjencés shqiptare, si pérsa i pérkiste pérgatitjes teorike, ashtu edhe
géndrimit atdhetar e moral.

Jané shkollat e kultura gé do té ndryshojné jetén e shqiptaréve qé,
fatkeqésisht, ka mbetur mé larg qytetérimit se sa popujt e tjeré. Por ndérsa
deri tani i ka mjaftuar “nji kafshaté buké, nji zhel m’shtat, dy tjegulla mbi
krye, do grazhd per shtrojé e nji armé”, si¢ shprehej poeti, tani e tutje ai do
té keté té tjera kérkesa “m’t’perpjekun me kulturé prendimore t’Europés, si
domosdo do té gjindet mas sodit Shqypnija.”'’ Autoriishte i ndérgjegjéshém

15 Poaty, f. 83.
16 Po aty, f. 84.
17 Po aty, f. 86.

pér punén e stérmadhe gé duhej pér té dalé nga kjo e keqe. Rruga e vetme,
simbas tij, ishte mobilizimi i skajshém i fugive té mbrendéshme shpirtérore
e mendore gé nuk i mungonin racés, por duheshin nxitur e véné né puné.
Detyra e paré ishte ndérgjegjésimi i shqiptarévet pér t'ardhmen e tyre. Ai
duhej t'ishte misioni i paré i njé prijési dhe Até Gjergj Fishta ishte me té
vérteté njé prijés, jo né karrigen e ngrohté té njé zyre shtetérore, por né
jetén shpirtérore té popullit té vet. Ishte njé prijés largpamés e i ndershém,
gé njihte miré historiné e botés dhe kulturat e saj, qé dinte té zgjidhte e
té pérftonte prej tyre até qé i nevojitej e i vlente bashkatdhetaréve, njé
prijés malesh ku fjala nuk kishte kurré dy kuptime, por ishte e qarté dhe
e singerté. Ballafaqgimi me Evropén do té nxirrte né dukje mé me forcé
mangeésité tona, jeta do té ishte gjithénjé e mé tepér njé garé, ku do té
fitonte ai qé ishte mé i pérgatitur e mé i zoti. Né pabarazi aftésish, humbet
mé i paafti qé rrezikon té pérfundojé si shérbétor, té humbé até pavarési
gé e ka ruajtur né njé sistem té mbyllur e té prapambetur, por i cili éshté
i paracaktuar té mbarojé né ményrén e re té jetesés. Nése nuk i dilet para
kétij rreziku, nése nuk shpérvilen méngét seriozisht pér té punuar né skaj
té fuqgive tona, rrezikohet gjithshka, edhe liria e fituar.

“Pa shkollé, sod e mbrapa, s’ka Shqypni as ka shqyptaré ; e na kemi me
hupé t'fikun e t’koritun. E shkolla, qi do t'ndjeké shqyptari, do tjet taman
shkollé, e jo shkollé me émen e sa me i Ishue vedit pliihen sysh ; pra, shkollé
kil nieri pernjiménd zén me krye detyrét qi ka ndaj Zotit, ndaj shoqit e ndaj
vehtes : shkollé besimtare, atdhetare e sistematike. N’shkollé masandej do
t’shkojné gjytetas e katundaré, t'pasun e t’papasun, t'’kshténé e mysliman, per
n’mos dagin me sharrue perjeté nén peshé t’kapitalit t'huej e mos me u njehé
ma shqyptaré.”'® Késhtu shkruante meé 13 tetor 1917 n’artikullin “Shqypnia
e kultura”. Mesazh mé largpamés e mé té singerté, mé bindés e mé atdhetar,
éshté e véshtiré t'a gjejmé né historiné e kulturés soné.

Até Gjergj Fishta, vec detyréve té veta kishtare, arsimore e kulturore,
ka gené edhe deputet né parlamentin shqgiptar, mbasi kishte géné
edhe Sekretar i Dérgatés shqgiptare né Konferencén e Pages né Paris,
kur Kryetari ishte Imzot Luigj Bumci. Mbi veprimtariné parlamentare,
ve¢ bisedave né mbledhjet e seancavet, ka edhe mijaft artikuj, né té
cilét shpalosen piképamjet e tij mbi jetén politike. N'artikullin “Lirija e
zgjedhjeve e obstruksioni i Opozités”, né “Hylli i Drités” n° 10, 1923, gjejmé
mjaft mendime té deputetit té Shkodrés mbi jetén parlamentare. Hasim né
dukuri qé ngjasojné me punimet e Kuvendit té ditéve tona, debatet e ashpra
Shumicé - Opozité, fyerjet, daljet nga salla, obstruksionizém, korrupsion,
blerje votash etj. Por éshté me interes té shqyrtohet sistemi i votimit me
zgjedhés té dyté g€, né njé Vend me 95 % analfabeté, ishte quajtur mé i miri
pér té zgjedhur deputetét. Autori ishte i mendimit té Opozités, qé kérkonte

18 Po aty, f. 88.

mé shumé zgjedhés té dyté, sepse késhtu do té kishte mé pak mundési
blerjeje té tyre. N'ata vite té para té jetés parlamentare, pér veté stadin e
zhvillimit té shoqgérisé, jané té kuptueshme kéto dukuri. Gjykimi i Fishtés
mbi kolegét e parlamentit e té qeverive nuk éshté aspak vlerésues.

“Pér me sundue nji shtet, nuk dsht mjaft dhelpnija, dredhija, intriga,
batakcilléku, rréna, tradhtija : duhet nderé, dije, urti, burrni, qe se shka duhet.
Po, por dija, urtija, ndera, burrnija, po u zéjshin né shkollé e, madje me shum
mund e djersé, e jo nder kaféshantanta t'Europés, e mejhane e pagaxhihane
té Tiranés, tuj lujté “tavull” e “bixhoz” e tuj pi “mastiké. .... Shifet kjartas pra,
qi e shumta e nierzve té shtetit shqyptar jo veg se nuk duen, por as nuk jané
té zott, me ja sjellé té marén e té mirén shtetit e komit, e sa prandej kta jané
ata mikrob, qi jané tuj pi gjakun e tuj ja shkurtue jetén Shqypnis s’'mjeré.” *°

Késhtu shprehej Até Gjergji né pranverén e vitit 1924 né shkrimin
“Delikti i Mamurrasit e gjéja e lingatueme e shtetit shqyptar”. Jané gjykime
té rrepta, qé burojné nga konceptet puriste t'autorit mbi politikén, apo
éshté njé fotografi e politikés shqiptare t'asaj periudhe ? Ndoshta e vérteta
géndron né mes té kétyre dy haméndjeve, ndoshta merr pak nga té dyja.
Vecse, pér té gené objektivé né pérceptimin e sé vértetés mbi ményrén
dhe stilin e dialektikés politike né Shqipériné e pavarur, duke u nisur
nga marrédhéniet ndérmjet protagonistéve e opinionet e shprehura
pér njéri tjetrin, provohet njé hidhésiré né gojé e njé trishtim né shpirt.
Asnjé personazh i asaj jete politike nuk mbetet pa u pérbaltur, rreptésia e
gjykimit kalon ¢do lloj pérpjekje pér té kuptuar njé géndrim apo njé veprim
né njé cast té caktuar apo né njé ndodhi té vecanté, kur ajo nuk pérkonte
me mendimin e analizuesit. Shumica dérmuese ishte e gatéshme té bénte
vetém progese mediatike apo historike, pa e véné veten né rolin e atij qé
kritikohej. Duke pérjashtuar 47-vjetéshin e diktaturés komuniste, né té
cilén gjykimi nuk jepej népérmjet opinioneve, por plotoneve t'ekzekutimit,
viteve té gjata té burgut e, né rastin mé té miré, té interrnimeve pa fund,
e gjithé politika shqiptare éshté njé vazhdé kritikash, fyerjesh, paditjesh,
pérbaltimi té kundérshtarit, edhe atéheré kur casti historik detyronte
bashkimin né njé méndje e né njé synim. Fatkeqgésisht kjo dukuri vazhdon,
edhe mé shqetésuese né kéta 25 vite té tranzicionit demokratik. Konceptet
e fair to play dhe té respektit pér mendimin ndryshe a, sé paku té
ballafaqimit té qytetéruar té argumentave té ndryshme, gé patén filluar té
japin sinjale té dobéta né vitet e fundit té Mbretérisé, u béné hi e pluhur nga
tirania komuniste dhe ende sot, mbas 25 vitesh, gjejné shumé véshtirési e
kundérshtime pér té patur té drejté qytetarie né Shqipériné e shekullit 21.

Né kété kuadér té pérgjithshém déshpérues té historisé sé politikés
shqiptare, duhen inkuadruar edhe shkrimet e Fishtés, qé nuk kané kurré
né themelin e tyre interesin vetiak t'autorit, i cili nuk kishte asnjé déshiré

pér té géné politikan i miréfillté. Né lidhje me kété pamje té karakterit
e synimit té tij, po sjell njé déshmi mjaft kuptimplote té Mustafa Krujés,
shkruar né njé letér drejtuar Até Paulin Margjokajt :

“E na, nacjonalistat intelektualé e pa intelektualé? Ashtu si na ka
pérshkrue Fishta me satirat e tija krejt véneré, n’ato Anzat e Parnasit me
mbishkrimin kuptimploté "Qeshem veg pse s’'muj me kjd’, marré s'di prej
cilit poet a filosof latin. I mjeri Fishté, sa i deshpryem ka dekun! S’e harroj
kurré kur u pérpigshem né Shkodér né 1920 me i a mbushun ménden qi té
hartojshim bashké nji programé partije politike. Mbasi mé suell do kohé me
fjalé, s’i gjet vetit rrugé tjetér vecse me mé shporré me té vértetén e idhét qi
mendonte: “Pse po lodhe, more Mustafé, mé tha, Shqipnija qi duem ti e un
nuk bdhet”!” %

Po t'i shtojmé kétij episodi, tepér domethénés, faktin e njohur se ai dhe
Luigj Gurakuqi gené kundérshtarét mé té médhenj té ndonjé prirjeje pér
té krijuar partiné Demokristiane shqiptare né kohén e tyre, do té bindemi
se shkrimet e tij publicistike nuk jané tjetér ve¢se shqyrtime ngjarjesh e
personazhesh, nga kéndvéshtrimi vetiak i intelektualit té€ shumanshém e,
mé shumeé, i atdhetarit té flakté, né lidhje me ata probleme qé ai i quante
jetike e té réndésishme pér castin e pér t'ardhmen e Atdheut té tij. Né rolin
e historianit e té kronistit parlamentar njéherésh, Até Gjergj Fishta né
shkrimin "Trazimet e gershorit 1924” na jep njé tabllo mjaft interesante
e té sakté t'atyre ngjarjeve, qé ¢uan pastaj né t'ashtuquajturin “revolucion
demokratiko - borgjez té gershorit”, me ikjen e Zogut né Jugosllavi e ardhjen
e Opozités né pushtet me kryeministrin me short, Fan S. Nolin. Né gjithé
kété paraqitje, qé do t'ishte njé bazé e miré edhe pér studjuesit e historisé,
po shképus njé frazé e cila na sjell mendimin e deputetit Fishta né lidhje
me atentatin gé u krye né hyrje té ndértesés sé parlamentit kundér Ahmet
Zogut, nga ana e bashkékrahinarit té tij, Beqir Valterit : “

“.. ky atentat - té cilin né parim e dnojshin té gjithé shqyptarét e urté e té
mégém, tue kéné se vrasat politike posé se imorale, jané edhe shéj barbarsije
té popullit kii ndodhin - bdni nji pershtypje té madhe né té gjith Shqypnin,
e zémra e popullit u téhuej edhe md tepér prej kryetarit té Qeveris s'vet, pse
atentatin ishte tuj e mbajté si nji rezultat té politikés sé tij té gabueshme e
krejt personale.”*!

Eshté njé koncept i lévdueshém, té cilin historiografia komuniste
asnjéheré nuk e ka pohuar, duke qéné zédhénése e veprés sé Enver Hoxhés
e komunistéve shqiptaré, té cilét vrasjet politike i kishin alfén dhe omegén
e veprimtarisé sé tyre kriminale, duke arritur maja té pakapéshme n’asnjé
periudhé té historisé sé Shqipérisé. Por nuk éshté i vetmi mésim gqé del nga

20 M. MERLIKA KRUJA - P. MARGJOKA], Kuvend letrash me miqté, véll. IV, Omska 1, Tirané
2014 f. 51.

21 GJ. FISHTA, Pérndritje, vep. cit,, f. 127.

eseja e deputetit té Shkodreés, e cila nxjerr né pah edhe sjelljen e Qeverisé
sé Shefqget Vérlacit gé nuk béri detyrén e saj pér té dénuar vrasésin e Avni
Rustemit, e cila ishte dhe ajo njé vrasje politike, duke déshmuar se shumica
dérmuese e politikés ishte e infektuar nga mendésia e dhunés.

“Tash qi asht ba Shqypnija, duen perba shqyptarét” éshté njé tjetér esé e
gjeniutkombétar, e shkruar mé 1930, me njé titull qé perifrazon njé shprehje
té njé burri shteti italian, né fundin e shekullit 19. Eshté njé analizé e hollé
dhe objektive e gjéndjes shpirtérore té kombit shqiptar, e parakushteve qé
do té pércaktonin ecjen e tij né jetén e pavarur. Né kété shkrim Até Gjergji
na paragitet né veshjen e ndérgjegjes qytetare té Kombit, njé institucion
moral i domosdoshém pér génien e tij. Si njé njohés i miré i historisé sé
botés, n'analizén e tij filozofi e sociologu mbéshtetet né gjykime njerézish
té médhenj té popujve té tjeré, qé kané trajtuar problemin. Né prag té
20-vjetorit té themelimit té Shtetit, Fishta 60-vjecar, nga lartésia e njé
pérvoje té gjaté pérpjekjesh e ndihmesash pér ¢éshtjen shqiptare, véren
me njé ndjenjé té pérzjeré kénaqeésie e trishtimi até gé éshté arritur né kéta
pak vite. Kujton hidhérimin e thellé, por edhe guximin e madh t'atyre pak
atdhetaréve gé i besuan éndrrés Shqipéri, mes mosbesimit té shumicés
dérmuese té shqiptaréve, qé nuk mund t'a konceptonin jetén e tyre jashté
Perandorisé Osmane, né té cilén kishin kaluar 450 vjet.

“Mirpo, kjo liri e pamvarsi e Shqypnis, qi asokohe do t'ishte duké nji
dndérr, sod po dsht nji piiné e kryeme ; pse sod po kd nji Shqypni pernjimend
té liré e zojé m’vedi : Shqypni me Mbret té vetin, me Qeveri e Parlament té
vedin e me nji ushtri komtare..... edhé na sod presim ligjé e pare, e marrim
e apim e lidhim besé e kontraté me kome tjera, si ¢do tjeter shtet i liré i ksaj
bote. Kané pasé krroké dikuré - i ndjefté Zoti — do zotni té mdhej atjé né Paris
para Konferencés sé Paqit, se s’kd Shqypni, se s’do té kishte kund Shqypni
; po, por sod ministrat e pérfaqgésuesit e atyne zotnive té mdhej né Tirané,
rrin tuj u kshillue shoq me shoq: jarebi, si do t'i dalim sod Naltmadhnis sé
Tij, Mbretit té Shqyptarve para.... E vérteté se sod me sod Shqypnija dsht né
grat per rruga, ura e rregullime ujnash, se ktii s’kd fabrika, avullore, udha té
hekurta, etj.... Me kohé, me kujdes e me piiné té paddme Shqypnija, neper lir{
e pamvarsi té veten, kd me perparue - do té pérparojé.#

Kjo tabllo tregon, jo vetém objektivitetin e lévdueshém té vézhguesit e
vlerésuesit té gjendjes pa pasionin e dikurshém té pjesémarrésit né politike,
por edhe kénagésiné e ligjéshme té njé qytetari qé ka punuar me té gjithé
fuqité e tij té shpirtit, té méndjes e té trupit, pér té sendértuar éndrrén e
“pamundur”, pér té projektuar e hedhur themelet e njé ngrehine, sé cilés
dikur pak kush i besonte. “Fillimi éshté gjysma e punés” thoté njé proverb
i yni. Fillimi qe tepér i véshtiré, mes mosbesimit té gjithanshém, intrigave
dhe armigésive té fqinjéve e pérkrahésve té tyre té médhenj, tabuve

22 Poaty, ff. 132-133.

mendésore té shqiptaréve, njé lufte botérore, interesave té kastave e té
individéve, padijes sé njé populli, mungesés sé shkollave né gjuhén shqipe
etj, etj. Intelektuali largpamés, té cilin e ka shgetésuar gjithmoné e ardhmja
e popullit té tij, té cilin e njeh miré, mundohet té thellohet edhe njé heré
né njé argument, qé e ka trajtuar gjérésisht edhe mé herét : a kané filluar
té vetédijésohen kombétarisht shqiptarét pér detyrat e tyre vetiake e té
pérgjithéshme? Pérgjigjen duhej t'a merrte nga marrédhéniet e ndérsiellta
mes qytetaréve té Shqipérisé sé rilindur. Mjerisht, né kété drejtim, dasité
krahinore, fetare e mendésore ishin ende shumé té fugishme e pengonin
krijimin e asaj bashkéqgénieje qé do t'i kthente pjestarét e njé populli, qé
flasin té njéjtén gjuhé, né njé bashkeési té ngjeshur njerézish qé kané “tagre,
detyré e interesa té pérbashkéta” si¢ e huazon pérkufizimin poeti kombétar
nga oratori i madh i lashtésisé romake, Ciceroni. “Prej ktyne fjalve merret
vesht, se per me kéné Shqypnija shtet pernjimend i pamvarshém edhé me u
mbajté mkdmé si shtet e me perparue, nuk asht qi shqyptari té jét shqyptdr
vetém me fis - me trup ; por duhet qi té jét shqyptdr me shpirt: asi shqyptari,
qi té pérbdjé komin e jo vetém popullin”?3. Késhtu e sqaronte me shumé
saktési konceptin e kombit té cilin e shtjellonte né té gjithé pérbérésit
e tij. Duhej farkétuar “shpirti shqiptar”, duhej qé “Shqiptaria” e Pashko
Vasés té mos mbetej njé ide abstrakte pér pérdorim propagandistik, por
té hynte né thellési té génies sé secilit. Pér t'i a arritur késaj, qé do t'ishte
themelii géndrueshém i godinés shqiptare, duhej gé pjestarét e bashkésisé
shqipfolése té dilnin nga 1évozhga e trashégimisé historike té démshme,
gé i ka mbajtur té veguar nga njéri tjetri ; duhej qé ata té kuptonin se
ndryshimet né besimet fetare nuk duhej té pérbénin njé ledh gé t'i mbante
té ndaré, por njé larmi, e cila kthehet né njé vleré té shtuar né funksion té
bashkésisé sé idealeve dhe interesave ; duhej té kuptonin se démet apo
dobité gé kishin patur né té shkuarén e gjaté perandorake, si pasojé e atyre
besimeve, tashmé i pérkisnin sé kaluarés sé pakthyeshme, se tani e tutje
nuk do té quheshin mé “turq” e “halldupé”, por qytetaré té barabarté té
Shqipérisé arbérore; duhej té zgjeronin rrezen e shikimit pértej atij realiteti
té ngushté, né té cilin kishin jetuar deri njézet vjet mé paré. Kur té vérejné
e té binden shqiptarét se tashmé kané njé Atdhe té tyre, njé Shtet gé do té
kujdeset pér té gjithé njésoj, qé do t'i japé mundési secilit té béjé jetén e
tij simbas aftésive e pérkushtimit vetiak, ata do té fillojné té interesohen
pér mbarévajtjen e atij Shteti, gé do té jeté edhe begatia e tyre, atéheré
do té fillojné t'a duan até e té ndjehen pjesé e tij. Pér té korrur frutet e
késaj peme, té mbjellé vetém njézet vjet mé paré, duhet njé puné e madhe
e njé kohé e gjaté, njé politiké e ndritur nga ana e klasés politike, pér té
ulur skajshmérisht dallimet mes njerézvet, té ¢do forme qofshin, fetare,
krahinore, pasurore, pér té nxitur shfagjen e meritave dhe aftésive vetiake,

23 Poaty, f. 134.

gé shkojné né dobi té shoqgérisé, duhet njé shkollé e njé klasé intelektuale,
gé t'a kené si synim té paré edukimin e fémijéve e té rinjve me idené e
atdheut té pérbashkét e té dashurisé ndaj tij.

A do tarrihet kjo domosdoshméri e jetés kombétare, a do té béhen
shqiptarét qytetaré té denjé e besniké té Vendit té tyre ? Poeti kombétar
éshté skeptik pér kohén né té cilén jeton : “Tash, me nji ksi mentaliteti né
populltonéjo vetém se - pér me folé pergjithsisht — s’mund té ket atdhedashni e
ndérgjegje komtare ; por, shka asht ma zi, méngon veté parimi i sociabilitetit,
pa té cilin as s’'mund té kuptohet nji shtet civil mi shekull... Mas mendimit té
shkruesit té ktij artikulli, pra sod me sod kd Shqypni, por shqyptaré té vérteté
kd pak e aspak.”

Por megjithaté ai éshté i vendosur : “na do t'i pérbdjmé kta shqyptdré té
vérteté. E shi né ket puné kd me u duké ma s’miri fuqija e zotsija e joné, po kje
se prej nji populli kaq eterogjen e té trazuem psikologjikisht, mrrijn me pérba
nji kom t'unjisuem e té zoné me mbajté mkdmé e me ba qi té pérparojé e té
lulézojé nji shtet civil...”**

Ishte sfida e shekullit pér Shqipérinég, lufta pér mbijetesén e saj mes
kombeve té qytetéruara. Ishte njé sfidé sé pari pér inteligjencén dhe pér
klasén drejtuese, por edhe pér secilin qytetar té Shqipérisé. Kérkonte njé
zotim té pérgjithshém, njé pérpjekje té pérbashkét té gjithé shqiptaréve
té ditur, duhej gé té vozitnin té gjithé né njé drejtim, por klasa drejtuese,
e ndaré né zogiste dhe kundér zogiste nuk bashkérendonte veprimet.
Megjithaté projekti i pa shpallur zyrtarisht shkonte pérpara, né sajé té
intelektualéve té rinj, por edhe té atyre institucioneve shekullore atdhetare,
si¢ ishte Kisha katolike. Né ballé té saj ishte Até Gjergji, i cili, megjithé
luhatjet gé pésonte nga realiteti i zymté, né dukje i pashpresé, nuk ishte
mosbesues pér t'ardhmen. Né thellési té shpirtit ai shihte njé rreze drite
né tunelin e gjaté e t'errét té rrugés sé Shqipérisé. Ajo drité buronte nga
besimi tek bashkatdhetarét e tij malsoré, virtuteve té té ciléve u kishte
kushtuar veprén mé madhéshtore té pendés sé tij, “Lahutén e Malsisé”. Ai
kthehet pérséri tek ta, tek forca e tyre e karakterit, tek virtutet e racés, qé
pérbéjné mé shumé se njé shpresé, njé siguri : “Pse atje ka burrni, fisniki,
bujari: ka besé, ka karakter kombtar té paprishun; ka.... moral té shndoshté.”
Ky i fundit ishte themeli mbi té cilin duhe;j té ngrihej Shqipéria e qytetéruar,
bashkékohore, evropiane, morali i thjeshté, i trashéguar, i pastér, ai qé i ka
siguruar mbijetesén né furtunat e shekujve.

Me pak penelata u mundova té jap njé tabllo té idesé sé Até Gjergj Fishtés
pér Atdheun e tij. Eshté njé tabllo shumé e cunguar, sepse publicistika e tij
éshté shumeé e gjéré e pér t'a trajtuar e komentuar duhen véllime té téra.
Ideja e tij sot mund té ballafagohet me realitetin shqiptar té pothuaj njé
shekulli mé voné. Né kété shekull Shqipéria ka kaluar tragjediné e saj mé

24 Po aty, f. 139.

té madhe, komunizmin, qé ka pérmbysur gjithé sistemin e vlerave té botés
né té cilén jetoi e punoi gjeniu poliedrik i shqiptaréve, Até Gjergj Fishta, sé
bashku me veprén e tij. Fatmirésisht, ai sistem i kaloi analeve té historisé,
dhe emri i Fishtés gjeti pérséri vendin e merituar né altarin e kombit e té
kulturés shqiptare, me njé shkélgim té ri, sepse koha, né shumé drejtime,
vértetoi largpamésiné e tij prej gjeniu, nxori né pah vlerat e pagmuara
té veprés sé tij madhore e té larmishme, lartésoi né nivelin e merituar
figurén e tij té gjithanéshme té klerikut shembullor, publicistit, kritikut,
dramaturgut, poetit kombétar, sociologut, filozofit, diplomatit, mésuesit e,
mbi té gjitha, té atdhetarit, té shqiptarit té madh, g€ mbetet pér jeté njé nga
farét mé té ndritshém té kombit e té kulturés sé tij.

Abstract

Franciscan Fr. Gjergj Fishta and his ideas and programmes for the nation-
building process are the focus of author Merlika in this paper.

Born in 1871, Fr Fishta was to become not only a Franciscan but also

a pillar of the future idealogy of the newly created Albanian state.

His articles in journals and newspapers such as Hylli i Drités, Posta e
Shqypnisé, and Ora e Maleve helped consolidate the national awareness
of the Albanians. His essays aimed at building Albanian sameness
nationwide but also distinction from other neighbouring states in order
to display the pecularities and the uniqueness of the Albanians.

In time, however, Fr Fishta had to also deal with the creation of a new
civic conscience as an absolutely necessary ingredient for any modern
country and nation alike.

